
Peter Olsen 

Inatsisartuni ilaasortaq, Inuit Ataqatigiit 

  

  

Akissuteqaatit § 37 naapertorlugu apeqqutinut nr. 27-imiittunut ulluunerani 

paaqqinnittarfinni neqeroorutit pillugit  

 

 

 
Asasara Peter Olsen, 

 

Qujanaq Inatsisartut suleriaasiat naapertorlugu aalajangersakkat tunngavigalugit 
peqqutinnut. Taakku uani ataani akissuteqarfigissavakka.      

 

 

Apeqqut 1: Ulluunerani neqeroorutini sulisut pillugit Naalakkersuisut periusissiaat 

iliuusissanillu pilersaarutaanni 2018-meersumi tallimanik ukkatarisassaqarpoq. 

 

a. Taakkunannga tallimaasuni ukkatarisassani qassit aallartinneqareerpat? 

Akissut: Ukkatarisassatut sammisani tamani suliat ingerlapput. Tamatumalu saniatigut 

Naalakkersuisut tusarniaareernermi akuersissutigaat periusissiamut aamma iliuusissanik 

pilersaarutinut ilassutissat, ukkatarisassat, atualerneq sioqqullugu suliassaqarfimmi 

inatsisit tunngavigineqartut nutarterneqarnissaannik siunnerfeqartut. Periusissiamut 

aamma iliuusissanut pilersaarutinut ilassut:   

https://naalakkersuisut.gl/kl-GL/Naalakkersuisut/Naalakkersuisoqarfiit/Uddannelse-

Kultur-Kirke-og-Udenrigsanliggende/Publikationer/Strategi-og-handleplan 

 

 

b. Taakkunannga sulineq sumut killippa? 

Akissut: Ilinniartitaanermut Aqutsisoqarfimmiit killiffik pillugu allakkiaq.  

https://naalakkersuisut.gl/kl-GL/Naalakkersuisut/Naalakkersuisoqarfiit/Uddannelse-

Kultur-Kirke-og-Udenrigsanliggende/Publikationer/Strategi-og-handleplan 

 

 

Apeqqut 2:  Periusissiami Naalakkersuisut inassutigaat Perorsaanermik 

Ilinniarfimmik (PI/SPS), najugaq qimannagu perorsaasunngorniartarnermik aamma 

pikkorissaasarnernik, ilinniartitseqqittarnernik ingerlaqqiffiusumillu 

ilinniartitsisarnernik neqeroorutaasartunik taakkualu ataqatigiissarnerannik 

naliliisoqassasoq. Naliliineq 2019-imi pissasoq, piviusunngortitsinerlu 2020-mi. 

Ilinniartitaanermut, Kultureqarnermut Ilageeqarnermullu Naalakkersuisoqarfik 

aallarnisaataasumik ataatsimiinnissamut aggersaassasoq. 

a.  Tamanna pisimava? Tamanna pissanngippat taava qaqugu pissava? 

Akissut: Januar 2019-imi IKIN-imi aggersaasoqarpoq aallarniutaasumik 

ataatsimiinnissamut SPS peqatigalugu nalilersuineq pillugu, nalilersuinerullu 

immikkoortua siulleq piffissami matumani ingerlavoq.  

 

 

Apeqqut 3: Naalakkersuisut Nunatsinni Perorsaasut Kattuffiat 

perorsaasussaaleqineq pillugu qanoq suleqatigaat? 
 
 
Akissut: Perorsaasut Katuffiat ulluunerani meeqqerivinni sulisunut periusissiami 
iliuusissanillu pilersaarummi suleqataavoq. 
 
 
Apeqqut 4: Naalakkersuisut nunatsinni inulerisut pisariaqartinneqartunut 
naapertuuttunngornissaat siunertaralugu oqartussaasoqarfiit 
naalakkersuisoqarfiillu akimorlugit suleqatigiinnissamik aallartitsisimappat? 
 
 
 
Akissut: Naalakkersuisut 2018-imili aallartippaat Naalakkersuisoqarfiit, ilinniarfiit kiisalu 
kommunit  akornanni suliassaqarfiit akimorlugit isumaginninnermut tunngasunik 
suliassaqarfimmi suleqatigiinneq.  
 
Suleqatigiissitaq ’Isumaginninnermut suliassaqarfimmi ilinniartitaanikkut suliniutit’ 
pilersinneqarpoq sulillunilu oktober 2018-imi aallartilluni. Suliassaqarfimmut atatillugu 
Aqutsisoqatigiit suliamut ilaasut pilersinneqarput Ilinniartitaanermut 
Naalakkersuisoqarfimmiit, Suliffeqarnermut Naalakkersuisoqarfimmiit aamma 
Isumaginninnermut Naalakkersuisoqarfimmiit peqataaffigineqartoq.  
Suleqatigiissitaq ingerlatsivinnit ukunannga ilaasortaqarpoq:  
-     Ilinniartitaanermut, Kultureqarnermut Ilageeqarnermullu Naalakkersuisoqarfik      
-     Isumaginninnermut Inatsisinillu Atortitsinermut Naalakkersuisoqarfik 
-     Peqqissutsimut Naalakkersuisoqarfik 
-     Aatsitassanut Suliffeqarnermullu Naalakkersuisoqarfik 
-     Isumaginninnermut Aqutsisoqarfik 
-     Perorsaanermut Ilinniarfik 
-     Ilisimatusarfik, Inuiaqatigiilerinermik, Aningaasarsiornermik aamma tusagassiornermik 

institutti, Isumaginninnermut tunngasut 
- PI, Peqqissaanermik Ilinniarfik 
- Avannaata Kommunia 
- Kommuneqarfik Sermersooq 
- Kommune Kujalleq 
 
Suleqatigiissitap angusassaa tassaasussaavoq siunnerfilersukkamik ataatsimoortumillu 
ilinniartitaanikkut isumaginninnermut tunngasuni suliniuteqalernissat, 
aalajangersimasunik siunnerfeqartunik ilinniartitaanertigut, ilinniaqqittarnikkut aammalu 
pikkorissartitsisarneritigut suliniutinik imaqartussaq. Tamatuma kingunerissavaa 
isumaginninnermik ingerlatsivinni sulisuusut piginnaasamikkut qaffasinnerusunik 
angusassaqalernissaat pisariaqartunillu ilinniagaqartalernissaat, innuttaasunut 
sapinngisamik annertunerpaatigut iluaqutaasussanik.  
 
Suleqatigiissitap nalunaarusiani 2019-imi junip naanerani Ilinniartitaanermut, 
Kultureqarnermut Ilageeqarnermullu Naalakkersuisoqarfimmut tunniuppaa, imatut 
taaguuteqartoq: ’Isumaginninnermut suliassaqarfimmi ilinniartitaanernik suliniutissat – 
suleqatigiissitap inassuteqaatai’.  
  
Suleqatigiissitap inassuteqaatai immikkut ataatsimiititaliamit sammineqarput 
tulleriiaarisoqarlunilu 2019-ip naalernerani.   

Suliat maanna killiffigisaat imaappoq:  
Suliniutinik immikkoortunik 3-inik suleqatigiissitamit inassutigineqartunik aallartitsinissaq:  
 
1.   Ataqatigiissaariviusussap aaqqissuunneqarnissaanik missingersuusiaq 
2.   Isumaginninnermut tunngasunik suliassaqarfimmi ilinniartitaanernik nalilersuineq  
3.   Pikkorissartitsisarnernut isaarissamik pilersitsineq 
 
 
 
Apeqqut 5:   Naalakkersuisut nunatsinni inulerisut perorsaaneq tunngavigalugu 
ilinniagallit ukiut kingulliit tallimat 2014-miit 2019 ilanngullugu 
amerliartorsimanersut paasissutissiivigisinnaavaat? 
 
 
Perorsaanermut tunngasunik ilinniartitaanerni ilinniakkaminnik naammassisaqartartut 
ineriartorneri ukiumiit ukiumut allanngorartuupput, kisitsisit tassani pineqartut 
annertunnginnerinik tunngaveqartunik, kisiannili ukiuni ataani pineqartuni 
annertunngitsumik annertusiartortoqarluni.  
 

2014 2015 2016 2017 2018 2019 

86 114 97 79 148 88 

 
 
 
 
Apeqqut 6: Naalakkersuisut nunatsinni peqqissaaneq tunngavigalugu ilinniagallit 
ukiut kingulliit tallimat 2014-miit 2019 ilanngullugu amerliartorsimanersut 
paasissutissiivigisinnaavaat? 
 
 
Akissut: Peqqissaanermut tunngasunik fagitigut ilinniartitaanerni ilinniakkaminnik 
naammassisaqartartut ukiumiit ukiumut nikerartorujussuupput kisitsisit inuttakitsut 
pineqarmata, kisiannili ukiuni ataani pineqartuni annikitsumik appariartorfiusumik 
ingerlatsisoqarsimalluni (2014 ilaanngippat kisitsisit annikitsumik qaffakkiartortut 
pineqassapput):  
 

2014 2015 2016 2017 2018 2019 

98 61 78 83 77 72 

 
 
 
Apeqqut 7: Naalakkersuisut nunatsinni ilinniakkani ukunani qassit ilinnarsimasut 
amingaatigineqartut paasissutissiisinnaappat? 
 
 

a. Perorsaasutut sammivilimmik bachelorit     

Epinion-ip nalunaarusiaa tunuliaqutaralugu ’ulluunerani paaqqinnittarfeqarnerup 
qulaajaavigineqarnera, december 2017’ perorsaasunik amigaateqarneq 
missiliorneqarpoq katillugit perorsaasunut 120-inut, ulluunerani paaqqinnittarfiit 
eqqarsaatigalugit.  

Sulisoqarneq Inatsisartut inatsisaanni § 20-imi minnerpaaffissatut piumasaqaataasunut sanilliullugu 

 Perorsaa- 

sut 

Taakku-

nannga 

pisortat 

Perors. 

Ilinniarsi-

masut 

Ikiortit Ingerla-

tsiviit a-

merlas-

susaat 

Meera-

qatigii-

aat 

Pisortat 

qassit 

Peror-

saasut 

qassit 

Peror-

saasut 

qassit 

Suliso-

qassu-

sia 

Avannaata 

kommunia 

34 12 41 56 15 44 80% 53% 95% 95% 

Illoqarfiit 33 10 39 49 12 38 83% 56% 100% 99% 

Nunaqarfiit 1 1 2 7 3 6 17% 25% 50% 63% 

Kommune 

Qeqertalik 

24 10 34 43 12 32 83% 56% 109% 96% 

Illoqarfiit 23 9 31 37 9 29 100% 59% 110% 95% 

Nunaqarfiit 1 1 3 6 3 3 33% 33% 100% 100% 

Qeqqata  

kommunia 

27 11 47 47 13 42 85% 45% 110% 98% 

Illoqarfiit 26 10 42 42 11 39 91% 49% 108% 97% 

Nunaqarfiit 0 0 6 5 2 3 0% 0% 133% 100% 

Kommuneqarfik 

Sermersooq 

          

Illoqarfiit           

Nunaqarfiit           

Kommune 

Kujalleq 

18 7 43 38 11 31 64% 48% 129% 102% 

Illoqarfiit 16 5 41 34 9 28 56% 50% 495% 74% 

Nunaqarfiit 2 2 2 4 2 3 100% 33% 33% 78% 

Ilinniartitaanermut Aqutsisoqarfik maannamut suli 2019-mut nalunaarutinik 
tigusaqarsimanngimmat nunamut tamarmut ataatsimoortunik kisitsisinik 
tunniussisoqarsinnaanngilaq.  
 
Taamaattoq Kommuneqarfik Sermersooq ilisimatitsivoq januar 2020-imi kommunimi 
perorsaasutut atorfiit inuttaqanngitsut 39-iusut, taakkunannga 17-it Nuummi. 
Meeraqatigiiaat amerlassusaat ilisimatitsissutigineqanngillat, taamaattumillu 
Kommuneqarfik Sermersuumut tunngatillugu annertussutsinik 
naatsorsuisoqarsinnaanani.  
 
 
 

b. Perorsaasutut siammasissumik ilinniartitaanerit 
Najugaq qimannagu perorsaasunngorniarnerup atorfinissutaasinnaasumik bacheloritut 
isumaginninnermi perorsaasutut assigisaanik piginnaasaqarnermik 
angusaqartoqartarmat naatsorsorneqarsinnaanngilaq perorsaasunik nunami tamarmik 
qassinik amigaateqartoqarnersoq. Taamaattumik takuuk 7 a-mut akissut. 

 
 
c. Ulluunerani neqeroorutinut sulisussatut ilinniarsimasut 
Taamatut ilinniarsimasut amerlanertigut kommunit suliassaqarfiini sulisuusarmata 
tigoriaannarmik takussutissaqanngilaq ataatsimut Naalakkersuisut qanoq 
pisariaqartitsinerannik, ajornarsimavorlu § 37 naapertorlugu suliap naammassiniarnerani 
paasissutissanik pissarsinissaq.  
 
 
 
 
d. Perorsaanermi ikiortit 
Taamatut ilinniarsimasut amerlanertigut kommunit suliassaqarfiini sulisuusarmata 
tigoriaannarmik takussutissaqanngilaq ataatsimut Naalakkersuisut qanoq 
pisariaqartitsinerannik, ajornarsimavorlu § 37 naapertorlugu suliap naammassiniarnerani 
paasissutissanik pissarsinissaq.   
 
 
 
e. Isumaginninnermi assistentit 
Taamatut ilinniarsimasut amerlanertigut kommunit suliassaqarfiini sulisuusarmata 
tigoriaannarmik takussutissaqanngilaq ataatsimut Naalakkersuisut qanoq 
pisariaqartitsinerannik, ajornarsimavorlu § 37 naapertorlugu suliap naammassiniarnerani 
paasissutissanik pissarsinissaq.  
 
 
f. Iliniartitsisut 
Ilinniartitsisunik amigaateqarnertut ukioq atuarfiusumi 2018/2019-imi missiliuutaasut 295-
it missaanniittut ilinniartitsisuni ilinniarsimasuni, atualernissaq sioqqullugu ingerlatsivinni 
perorsaasutut ilinniarsimasut 75-it ilinniartitsisutut ilinniarsimanngitsutut ilanngukkaanni.  

Nuna tamaat 
Ilinniartitsi-

sut katillutik 

Akunnerit 

atuartitsiviusartut 

Atorfiit 

akuerisat 

Nikingassut

= akuerisat. 

– ilinn. 

amerl. 

2018/2019 1.053 2.281.570,72 1097 44 

Ilinn. ilinniarsimasut 802 1.768.119,31 850 48* 

Atualerneq sioq. 

atuarfimmi atuar-

titsisut 75 165.850,39 80** 5 

Timelærer-it 182 347.601,02 167*** -15 

 
Ulloq 1. oktober 2018  maani nunatsinni atuartitsisartunik 1.053-inik 
atorfeqartitsisoqarpoq, taakkunannga 802-t ilinniartitsisutut ilinniarsimasut. 
Ilinniartitsisutut ilinniarsimasut qaangiuttoorneqartarput atorfiit 48-ut naligisaannik. 
Tamanna naatsorsorneqarpoq akunnerit atuartitsiviusartut 2.080-imik 
agguarneqarneratigut, akunnerit ukiumut ilinniartitsisup atuartitsivissatut tiimissai. 
 

Nuna tamaat Ilinniartitsi-

sut katillutik 

Akunnerit 

atuartitsiviusartut 

Atorfiit 

akuerisat 

Nikingassut

= akuerisat.  

– amerl. 

2018/2019 1.053 2.281.570,72 1097 44 

Ilinn. ilinniarsimasut 802 1.768.119,31 850 48* 

Atualerneq sioq. 

atuarfimmi atuar-

titsisartut 75 165.850,39 80** 5 

Timelærer-it 182 347.601,02 167*** -15 

 
Ulloq 1. oktober 2018  maani nunatsinni atuartitsisartunik 1.053-inik 
atorfeqartitsisoqarpoq, taakkunannga 802-t ilinniartitsisutut ilinniarsimasut. 
Ilinniartitsisutut ilinniarsimasut sulinerminnik qaangiuttoorneqartarput atorfiit 48-ut 
naligisaannik. Tamanna naatsorsorneqarpoq akunnerit atuartitsiviusartut 2.080-imik 
agguarneqarneratigut, akunnerit ukiumut ilinniartitsisup atuartitsivissatut tiimissai. 
 
g. Peqqissaasut - Sygeplejerskit 
IKIN Peqqissutsimut Naalakkersuisoqarfimmiit ilisimatinneqarpoq Peqqinnissaqarfimmi 

Peqqissaasutut atorfiit 300-ut missaanniittut, taakkunanngalu 110-it missaat 

aalajangersimasumik atorfeqartuusut (atorfeqarnermut isumaqatigiissut minnerpaamik 

qaammatinut 12-inut.)  Taakkua akuleriipput peqqissaasunik Kalaallit Nunaanni, 

Danmark-imi aammalu nunat avannarliit sinnerini ilinniarsimasut.  

 
h. Nakorsat 
IKIN Peqqissutsimut Naalakkersuisoqarfimmit ilisimatinneqarpoq Peqqinnissaqarfimmi 

siunnerfiusartoq nakorsanik 100-ut missaannik sukkulluunniit atorfeqartitsinissaq, 

piffissamilu matumani nakorsat aalajangersimasumik atorfeqartut 30.-it missaanniittut.  

 
i. Ikiorsiisartut inuit 
Taakkua annerusumik kommunini atorfeqartuusarmata Naalakkersuisuni 

paasissutissanik ataatsimoortumik pisariaqartitsinermut ataatsimut tunngasunik 

takussutissaqanngilaq, ajornarsimallunilu § 37 naapertorlugu apeqqummut 

akissuteqarnissamut piffissaliussap iluani paasissutissanik pissarsinissaq.  

j. Peqqissaanermut ikiortit 
Taakkua annerusumik kommunini atorfeqartarmata Naalakkersuisuni kisitsisinik 

paasissutissanik ullutsinnut atuuttunik peqanngilaq, ajornarsimallunilu § 37 

naapertorlugu apeqqummut akissuteqarnissamut piffissaliussap iluani paasissutissanik 

pissarsinissaq.  

 
k. Peqqissaanermut assistentit 
Taakkua annerusumik kommunini atorfeqartarmata Naalakkersuisuni kisitsisinik 

paasissutissanik ullutsinni pisariaqartitsinermut  atuuttunik peqanngilaq, 

ajornarsimallunilu § 37 naapertorlugu apeqqummut akissuteqarnissamut piffissaliussap 

iluani paasissutissanik pissarsinissaq. 

  

 
l. Peqqissaavinni sulisut 
IKIN Peqqissutsimut Naalakkersuisoqarfimmiit ilisimatinneqarpoq peqqinnissaqarfiup 

peqqissaavinni sulisunik pisariaqartitsinera nunaqarfinni peqqissaavinni 

matussuserneqarsinnaanngitsoq, kisiannili unammilligassaq annerusoq tassaasoq 

nuttarsinnaassuseq, imatullu sulisunik ilinniarsimasunik amigaateqarnermik nammineq 

tunngaveqarani. Peqqissutsimut Naalakkersuisoqarfiup maj 2019-imi 

sianeqartaarnermigut killiffik tulliuttoq paasisimavaa. Nunaqarfinni peqqissaavinni 

aalajangersimasumik sulisuusut 79 %-iupput, 16%-illu paarlattaallutik. Taakkunanngalu 

46 %-it peqqissutsimut fagitigut tunngasunik ilinniagaqarlutik, 54 %-illu peqqissutsimut 

tunngasunik ilinniagaqaratik.  

 
m. Tarnip nakorsai – Psykolog-it 
Taakkua annerusumik kommunini atorfeqartarmata Naalakkersuisuni kisitsisinik 

paasissutissanik ullutsinni pisariaqartitsinermut atuuttunik peqanngilaq, 

ajornarsimallunilu § 37 naapertorlugu apeqqummut akissuteqarnissamut piffissaliussap 

iluani paasissutissanik pissarsinissaq. Taamaattoq innersuussisoqarsinnaavoq § 37 

naapertorlugu apeqqutip nr. 187-ip 2019-imeersup akissuteqarfigineqarneranut, maani 

nunatsinni tarnip nakorsaanut tunngatillugu. Tamatumalu saniatigut Peqqinnissamut 

Naalakkersuisoqarfiup ilisimatitsissutigaa piffissami matumani atorfiit arfiniliusut, 

taakkualu tamarmik maanna inuttaqartut.   

 
 
 
n. Isumaginninnermi siunnersortit 
Taakkua annerusumik kommunini atorfeqartarmata Naalakkersuisuni kisitsisinik 

paasissutissanik ullutsinni pisariaqartitsinermut  atuuttunik peqanngilaq, 

ajornarsimallunilu § 37 naapertorlugu apeqqummut akissuteqarnissamut piffissaliussap 

iluani paasissutissanik pissarsinissaq.     

 
 
Apeqqut 8: Apeqqut 7-mi ilinniakkat ataasiakkaat taakkartorneqartut qanoq 
amerlisarniarlugit Naalakkersuisut anguniagaqarpat?     
 
Akissut: Naalakkersuisut ingerlaavartumik sulissutigaat sulisussat ilinniarsimasut 
ilinniartitaanerni, peqqinnissaqarfimmi aamma isumaginnittoqarfimmi 
amerlaneruleriartornissaat.   
 
Ataatsimut isigisumik Naalakkersuisut ukiuni kingullerni annertusisamik aalluppaat 
nunami tamarmi ilitsersuisarnermik siunnersuinermillu suliniutit, tamannalu inuusuttut 
sapinngisamik amerlanerpaat pisariaqartitaminnik siunnersorneqarsinnaaneri, 
ilinniagassaminnik toqqaaniartarnerminni ingerlatsisarnerminnilu. Ilitsersuisarneq taanna 
ilaatigut Majoriaq aqqutigalugu pisarpoq, ilaatigullu aamma Nunami Tamakkerlugu 

Ilitsersuisarfik aqqutigalugu, taannalu ungasinngitsukkut saqqummiussivoq 
qarasaasiakkut siunnersuisarnermik, ilinniagaqalerniartut sapinngisamik 
siammasissumiittut amerlanerusut angusinnaajumallugit. Qaffasinnerusumik 
ilinniartitaanernut nunatsinni ingerlanneqartanngitsunut atasumik ilitsersuisarneq, soorlu 
nakorsanngorniartarneq Danmark-imi Kalaallit Illuini ingerlanneqartarpoq. 
Ilinniartitaanernut maani nunatsinni ingerlanneqartartunut tunngatillugu soorunami 
ingerlaavartumik ilinniartitaanerit fagitigut imarisaat nukittorsarneqartarput.  
 
Naalakkersuisut kissaatigaat ineriartorteqqissallugit maanna immikkut ittumik 
ilinniartitaanerni suliniutaasut isumaginnittoqarfimmut sammisuusut,  2015-imi 
aallartinneqartut. Taamaattumillu Isumaginninnermut Naalakkersuisoqarfiup 
Ilinniartitaanermut Naalakkersuisoqarfik suleqatigalugu aallartissimavaa 
ilinniartitaanernik piginnaasanillu ineriartortitsinikkut suliniut kommunini, ilaqutariinnut 
qitiusumik ingerlatsivinni, ulloq unnuarlu angerlarsimaffinni, ulluunerani neqeroorutini il.il. 
sulisuusut eqqarsaatigalugit. Taakkualu immikkut ittumik aallussinerit angusassamik 
toraagaqassapput aamma peqqinnissaqarfimmi aammalu suliffeqarnermut 
suliassaqarfimmi pisariaqartitsinernut. Immikkut ittumik ilinniartitaanerni suliniutit 
ingerlaavartumik suliassaqarfimmi kommuninilu pisariaqartitsinermut 
naleqqussarneqartuaannassaaq.  
 
Ilinniartitaanerni ataatsimut isigisumik suliniutit saniatigut aamma immikkut 
siunnerfilersugaanerusunik suliniuteqarpoq, assersuutigalugit Naalakkersuisunit 
tulleriaarneqartartunik, ilaatigut isumaginninnermut ingerlatsivinni sulisunik 
pikkorissaaqqittarnerit, ulloq unnuarlu angerlarsimaffinni ilaqutariinnullu qitiusumik 
ingerlatsivinni. Kiisalu aamma Nunamut tamarmut iliuusissanut pilersaarusiaq 
angajoqqaanut sumiginnarneqarsimasunik meeraqartunut 2020-2030-imut sammisoq 
imaqarpoq inassuteqaatinik piginnaasanik ilinniarnermillu kivitsinissanik 
isumaginnittoqarfimmi. Tassanilu oqaatigineqassaaq iliuusissanut pilersaarut 2030-p 
tungaanoortuummat, ukiumut ataasiarluni isummerfigineqartartussaasoq inassuteqaatit 
qanoq ittut ukiumi aggersumi iliuuseqarfigineqartassanersut.  
 
 
 
Apeqqut 9: Qulaani pineqartunut Naalakkersuisut allanik nalunaarutissaqarnerpat?    
 
Akissut: Innersuunneqassaaq Naalakkersuisut Ilinniartitaanermut Pilersaarutaat II 2019, 
Naalakkersuisut ilinniartitaanerni suliniutaat pillugit paasissutissanut annertunerusunut.  
 
 
 
Inussiarnersumik inuulluaqqusillunga 
 

 

Ane Lone Bagger 

 

 

 


